MENSAHE SANG UNANG PANGULUHAN, HUNYO 2015

Ni Pangulong Henry B. Eyring
Unang Manuglaygay sa Unang Panguluhan

Ang Pamilya Mahimo
Mag-mupdanay sing
ala’y Katapusan

ng gahum sang priesthood sa pagbugkos sang

mga pamilya sing wala’y katubtuban isa sang

pinakadaku sa mga regalo sang Dios. Ang tagsa
ka tawo nga nakaintiyendi sang plano sang kaluwasan na-
gahandum sinang nagapabilin nga bugay. Sa nagahugpong
gid lang nga mga seremonya nga ginahikot sa napahanu-
ngod nga mga templo sang Ang Simbahan ni Jesucristo
sang mga Santos sa Ulihing mga Adlaw nga ang Dios
nagatanyag sang promisa nga ang mga pamilya mahimo
nga mabugkos sing ululupod sa katubtuban.

Ang mga yabi sang priesthood nga nagahimo sini nga
posible ginpanumbalik sa duta ni propetang Elijah kay
Joseph Smith sa templo sa Kirtland. Yadtong mga yabi sang
priesthood dalayon kag wala’y untant nga ginpasa paagi sa
buhi nga mga propeta sa Ang Simbahan ni Jesucristo sang
mga Santos sa Ulihing mga Adlaw tubtob sa karon.

Ang Manluluwas sa Iya dutan-on nga pag-alagad nag-
hambal parte sa gahum sa paghugpong sang mga pamilya
sa pamulong kay Pedro, ang Iya angulo nga Apostoles,
sang Sia nagsiling, “Sa pagkamatuod, nagasiling ako sa
inyo, bisan anong inyo gapuson sa duta gapuson sa langit:
kag ang bisan ano nga inyo hubaran sa duta hubaran sa
langit” (Mateo 18:18).

Sa selestiyal nga ginharian gid lang nga sarang kita mag-
pangabuhi sa mga pamilya sa katubtuban. Didto mahimo

kita magkabuhi upod sa mga pamilya sa presensya sang
aton Amay nga Langitnon kag sang Manluluwas. Ang
Propetang si Joseph Smith naglarawan sinang manami nga
eksperiyensya sa sini nga paagi sa Doctrine and Covenants:

“Kon ang Manluluwas magkari makita naton sia kon
ano gid sia. Makita naton nga isa man sia ka tawo kasu-
bong naton.

“Kag ang amo man nga pag-inupdanay nga nagapatu-
nga sa aton diri magapatunga sa aton didto, ugaling paga-
updan ini sang wala’y katapusan nga himaya, nga inang
himaya wala pa naton naekperiyensiyahan sa karon”.
(D&C 130:1-2).

Ining balaan nga kasulatan nagapahayag nga sarang
kita magdab-ot nga may pagsalig para sa langitnon nga
sulukdan sa aton mga relasyon sa sulod sang panimalay.
Mahimo kita mag-ulikid sing husto sa mga miyembro sang
aton pamilya, sa buhi kag minatay, sa paghimo sang tanan
nga aton masarangan agud itanyag sa ila ang mga ordi-
nansa sang priesthood nga magabugkos sa aton sa langit.

Madamo sa inyo, bata kag tigulang, ang nagahimo sina.
Nagpangita kamo sang mga ngalan sang inyo mga katigu-
langan nga wala pa nakabaton sang mga ordinansa nga
makahugpong sa inyo.

Halos tanan sa inyo may mga buhi nga mga himata

nga wala pa nahugpong sa mga pamilya paagi sa gahum



sang priesthood. Madamo ang may mga buhi nga himata
nga nakabaton sang ordinansa sang priesthood apang
wala nagatipig sang mga kasugtanan nga ginhimo nila sa
Dios. Ang Dios magapakamaayo sa inyo agud nga maka-
bulig kamo sa pagdab-ot sa tanan sang inyo mga himata
nga may pagtuo. May promisa sa inyo nga ginahimo ang
Ginuo sa Iya mga disipulo nga nagahikot sa pagdala sang
iban sa Iya.

“Kag ang sin-o man ang magbaton sa inyo, mangin yara
man Ako, bangud magapanguna ako sa inyo atubangan.
Mangin yara Ako sa inyo natuo nga kamot kag sa inyo
nawala, kag ang akon Espiritu mangin yara sa inyo mga
tagipusuon, kag ang akon mga angheles magapalibot sa
inyo, sa pagtib-ong sa inyo” (DC 84:88).

Sa bintana sang akon opisina makita ko adlaw-adlaw
ang mga bag-ong kasal nga nagapaltrato sa matahum nga
mga bulak kag nagasumpit nga mga fountain. Masami nga
ginakarga sang nobyo ang nobya sa iya mga butkon, bisan
pila lang ka nagaduyog-duyog nga mga tikang, samtang
ang litratista nagakuha sang mga larawan sang kasal. Sa
tagsa ka tion nga makita ko ina, ginapanumdum ko ang
kilala ko nga mga mag-asawa nga sa malip-ot lang nga
panahon—Kkon kaisa sa tuman kalip-ot nga panahon pag-
katapos sang ila kasal—nagakinahanglan nga magkarga
sang isa kag isa sa iban nga mga paagi sang ang panga-
buhi nangin mabudlay. Ang mga trabaho mahimo madula.
Ang kabataan sarang matawo nga may mabug-at nga mga
hangkat. Ang balatian mahimo mag-abot. Kag dayon, ang
naandan nga mga pamatasan sa paghimo sa iban sang
luyag naton nga himuon nila sa aton—sang mas mahapos
pa ini—magahimo sa aton nga mga baganihan sa sinang
mabudlay nga mga panahon nga magapangayo sang sobra
sangsa ginahunahuna naton nga aton masarangan.

Utang naton sa aton mga pamilya ang sahi sang kaang-
tanan nga madala naton sa presensya sang Dios. Dapat
kita magtinguha nga indi maghatag ukon maghupot sang
kalain sang buot. Mahimo kita magdesisyon nga magpa-
tawad sing gilayon kag lubos. Mahimo kita magtinguha

nga unahon ang kalipayan sang iban labaw sangsa aton.

Mahimo kita mangin malulo sa aton panghambal. Sa aton
pagtinguha nga himuon ining mga butang, ginaagda naton
ang Balaan nga Espiritu sa aton mga pamilya kag sa aton
mga kabubhi.

Ang pasalig ko sa inyo amo nga, sa bulig sang Ginuo
kag upod ang mahinulsulon nga mga tagipusuon, mahimo
naton makita sa sini nga kabuhi ang sahi sang kabuhi
nga luyag naton maangkon sa katubtuban Ang Amay nga
Langitnon nagapalangga sa aton. Luyag Niya nga maka-
balik kita sa Iya. Ang Manluluwas, paagi sa gahum sang
Iya Pagpasag-uli, nagahimo nga posible sang pagbag-o sa
aton mga tagipusuon nga kinahanglanon agud nga maka-
sulod sa balaan nga mga templo, maghimo sang mga ka-
sugtanan nga aton dayon matipigan, kag sa indi madugay
magkabuhi upod sa mga pamilya sing wala’y katubtuban
sa langitnon nga himaya—nga nakapauli liwat.

PAGTUDLO GIKAN SA SINING MENSAHE

Sa imo pagpaambit sang doktrina sang wala'y kata-
pusan nga mga pamilya, hunahunaa ang ginhambal ni
Elder Richard G. Scott sang Korum sang Napulo’g Duha
ka mga Apostoles: “Magtinguha pirme nga pabaku-
ron ang mga pamilya. Magtudlo nga may panan-awan
sang kaimportante sang mga pamilya nga mahugpong
sa templo. . . . Kon may panan-awan kamo sang naga-
hugpong nga mga ordinansa sang templo, makabulig
kamo sa pagpasad sang ginharian sang Dios sa duta”
(“1 Have Given You an Example,” Liahona, Mayo 2014,
34). Paano ninyo mabuligan ang inyo ginatudloan nga
makaangkon sang panan-awan sang kaimportante nga
mahugpong sa templo? Agdaha ang inyo mga ginabisi-
tahan nga wala pa mahugpong sa templo nga hamba-
lan ang mga tikang nga sarang nila mahimo padulong
sa pag-angkon sinang ordinansa. Agdaha inang mga
nahugpong na (sa templo) nga hambalan kon paano
nila mapadayon ang panan-awan sang ila wala'y kata-
pusan nga pamilya kag magtrabaho agud mapatin-ad
ang ila mga kaangtanan sa isa kag isa.

Naangot sing Wala'y
Katapusan sa Akon Pamilya
Ni Laura Burton

ang gin-adoptar ako sa edad nga tatlo ka tuig, ang
Sakon matuod-tuod nga iloy nagtugot lang nga ma-
tigayon ang pag-adoptar kon ang ginakilala ko karon
nga mga ginikanan magsugot nga ang mga ordinansa
sa Simbahan para sa akon hikuton lang pagkatapos ako
mag-edad 12 ka-tuig. Sa iya hunahuna kinahanglan
mangin yara na ako sa husto nga edad agud maghimo
sang pagpili para sa akon kaugalingon, pero mabudlay
gid ang maghulat.

Huo, mabudlay makita nga ang akon mga abyan
ginabunyagan pagtungtong nila sa edad nga walo
ka tuig, pero mas mabudlay pa gid ang mahibaloan
nga indi ako mahugpong sa mga ginikanan nga nag-
adoptar sa akon kag sa lima ko ka mga magulang mien-
tras wala pa ako nagtungtong sa edad nga 12 katuig.
Nakulbaan ako nga may matabo sa akon kag indi ako
mahugpong sa ila.

Sang nagahilapit na ang akon ika-12 nga kaad-
lawan, nagsugod kami plano para sa akon bunyag
kag sa paghugpong sa akon sa pamilya ko. Ginpapili
ako sang akon mga ginikanan kon diin nga templo

kami ihugpong. Sa akon panumduman ang San Diego
California nga templo ang pinakamatahum, gani ang
bilog ko nga pamilya nagsugot nga magbiyahe pakadto
sa California para sa paghugpong.

Indi na ako makahulat nga mangin kabahin sang
wala'y katapusan nga pamilya upod sang akon mga
ginikanan kag mga utod. Sa tion sang akon paghug-
pong, nabatyagan ko ang espiritu sing tuman kabaskog
nga mabudlay ini ipabutyag sa mga tinaga. Karon nga
nahugpong na ako sa akon pamilya, ang akon mga
balatyagon sang kabalaka nabuslan sang kaumpawan
kag katawhayan, sa paghibalo nga karon naangot na
ako sing wala'y katapusan sa ila.

Ang tagsulat nagaistar sa Utah, Estados Unidos sang Amerika.

Pagtulok sa Templo

i Pangulong Eyring nagapaathag nga bangud sang
Spriesthood, may kahigayunan kita nga magkadto
sa templo agud mahugpong upod sa aton pamilya sa
wala'y katubtuban. Magdrowing ukon mangita sang
larawan sang inyo paborito nga templo kag ibutang ini
sa lugar nga makita ninyo adlaw-adlaw. Maghimo sang
listahan kon paano kamo makahanda nga magkadto sa
templo pila ka adlaw.



MENSAHE SA VISITING TEACHING

Mga Kinaiya ni Jesucristo:

Pagkamatarong

Tun-i sing mainampuon ining materyal kag magpangamuyo agud mahibaloan kon
ano ang ipaambit. Paano ang paghangop sa kabuhi kag misyon sang Manluluwas
makapadugang sang inyo pagtuo sa lya kag magabugay sa ila nga inyo ginabantayan
paagi sa visiting teaching? Para sa dugang nga impormasyon, maglog-on sa

reliefSociety.lds.org.

Kabahin ini sang sunod-sunod nga
mga Mensahe sa Visiting Teaching nga
nagapakita sang mga kinaiya sang
Manluluwas.

™Y ugoti ang pagkamatarong nga
magpuno sang imo panghuna-
huna sing wala untat; nian ang imo
pagsalig magabakod sa presensya
sang Dios; kag ang doktrina sang
priesthood magatinlo sang imo
kalag kasubong sang mga tun-og
gikan sa langit.” (D&C121:45).

Ano ang pagkamatarong? Si Pa-
ngulong James E. Faust (1920-2007)
nagsiling: Ang pagkamatarong sa
bug-os sini nga kahulugan naga-
lakip sang tanan nga kinaiya sang
kaayo nga nagabulig sa aton sa
pagporma sang aton pamatasan.”?
Si Pangulong Gordon B. Hinckley
(1910-2008) nagdugang: “Ang pag-
palangga sa Dios amo ang ginahali-
nan sang tanan nga pagkamatarong,
sang tanan nga kaayo, sang tanan
nga kalig-on sang pamatasan.”?

Nahanungod sa kaangtanan sa
tunga sang mga babayi kag sang
pagkamatarong, si Elder D. Todd
Christofferson sang Korum sang
Napulo’g Duha ka mga Apostoles
nagsiling: “Ang mga babayi naga-
dala sa kalibutan sang isa ka sahi
sang pagkamatarong, isa ka langit-
non nga dulot nga nagahimo sa ila
nga sagad sa pagtudlo sang mga
kinaiya pareho sang pagtuo, kaisog,
paghangop sa balatyagon sang iban,

kag kasampaton sa mga kaangtanan
kag sa mga kultura. . . .

“Mga sisters, sa tanan sang inyo
mga kaangtanan, ang inyo relasyon
sa Dios, ang inyo Amay nga Langit-
non, nga amo ang ginahalinan sang
inyo moral nga gahum, ang dapat
ninyo pirme unahon sa inyo kabuhi.
Dumduma nga ang gahum ni Jesus
nag-abot paagi sa Iya malig-on nga
debosyon sa pagbuot sang Amay. . . .
Magtinguha nga mangin kasubong
sina nga klase sang disipulo sang
Amay kag sang Anak, kag ang inyo
impluwensya indi gid maglus-aw.”?

Dugang nga Balaan

nga mga Kasulatan

Mga Salmo 24:3-5; Mga Taga-Filipo
4:8; 2 Pedro 1:3-5; Alma 31:5; D&C
38:23-24

Gikan sa Balaan
nga mga Kasulatan

Sa karon nga panahon, ang mata-
rong nga mga babayi, nga napun-an
sang pagtu-o, nagadab-ot sa Manlu-
luwas. Sa Lucas 8 mabasa naton ang
parte sa isa ka babayi nga may tagas
sang dugo sa sulod sang 12 katuig
nga indi mapaayo. “Nagpangita sia
sang pagpang-ayo sang sia nagpa-
lapit sa likod [ni Cristo], kag nag-
tandog sang sidsid sang iya kunop:
kag sa gilayon natugon [nauntat]
ang pagtagas sang iya dugo. . . .
Kag si Jesus nagsiling, May isa nga

Pagtuo, Pamilya, Bulig

nagtandog sa akon: kay nabatya-
gan ko nga ang gahum* naggwa
sa akon.” Ining matarong mati-
nuohon nga babayi nagyaub sa
Iya atubangan, nag-asoy [sa Iya]
sa atubangan sang tanan nga
katawhan” nga “nagtandog sia sa
iya” kag “nag-ayo sia gilayon. Kag
nagsiling sia sa iya, Anak, magpa-
kaisog: ang imo pagtuo nag-ayo
sa imo” (tan-awa saLucas 8:43—48
tan-awa man sa 6:17-19).

Paagi sa Iya pagkamatarong,®
si Cristo makapang-ayo, makabu-
lig, makapabakod, makapaum-
paw, kag makapalipay kon pilion
naton nga may kaisog kag pagtuo
nga magdab-ot sa Iya.

MGA TANDA

1. James E. Faust, “The Virtues of Righteous
Daughters of God,” Liahona, Mayo 2003,
108.

2. Gordon B. Hinckley, “Excerpts from
Recent Addresses of President Gordon B.
Hinckley,” Ensign, Abr. 1996, 73.

3. D. Todd Christofferson, “The Moral Force
of Women,” Liahona, Nob.2013, 29, 31.

4. Virtue has power (tan-awa sa Marcos 5:30),

5. Sa Giya sa Balaan nga mga Kasulatan,
“Ang Priesthood ginalarawan nga: “Ang
awtoridad kag gahum nga ginahatag sang
Dios sa tawo nga mag-akto sa tanan nga
mga butang para sa kaluwasan sang tawo”
(D&C 50:26-27).

Binagbinaga Ini

Paano ang pagkamatarong nagabulig
kag nagapabakod sa aton?

